
Kesejahteraan kewangan juga tidak dapat dicapai sekiranya pengguna sering 

menghadapi masalah kewangan akibat kurang pengetahuan berkaitan pengurusan 

kewangan terutamanya dalam menguruskan perbelanjaan dan simpanan. Ia boleh 

menyebabkan pengguna terdedah kepada krisis kewangan terutamanya pada waktu 

kecemasan. Dalam mengurangkan masalah kemiskinan akibat daripada ketidakcukupan 

sumber kewangan adalah dengan mengamalkan penggunaan lestari dalam kehidupan. 

Selain dapat mengurangkan masalah kemiskinan juga dapat meningkatkan pembangunan 

ekonomi, kesihatan, keselamatan dan melindungi alam sekitar. Oleh itu, tujuan kajian ini  

adalah untuk mengenal pasti kesejahteraan kewangan dan penggunaan lestari dalam 

kalangan pengguna di Semenanjung Malaysia. Kajian ini turut mengenal pasti tahap 

pengetahuan penggunaan lestari, sikap terhadap penggunaan lestari, amalan penggunaan 

lestari dan kesejahteraan kewangan. Dalam pada itu, untuk menentukan perkaitan antara 

umur, pendidikan, pengetahuan penggunaan lestari dan sikap terhadap penggunaan 

lestari dengan amalan penggunaan lestari dan kesejahteraan kewangan serta amalan 

penggunaan lestari dengan kesejahteraan kewangan. Seterusnya, menentukan 

perbandingan dalam amalan penggunaan lestari dan kesejahteraan kewangan 

berdasarkan pendapatan isi rumah. Begitu juga, menentukan sama ada faktor latar 

belakang dan tingkah laku penggunaan lestari mempengaruhi kesejahteraan kewangan 

pengguna.  

 

 

Data dalam kajian ini merupakan data sekunder diperoleh daripada kajian yang 

dilakukan kumpulan penyelidik Universiti Putera Malaysia (UPM) di bawah projek 

RUGS yang bertajuk “Perumahan Lestari Ke arah Kesejahteraan Pengguna”. Sampel 

kajian terdiri daripada 400 orang ahli isi rumah yang mewakili empat negeri di setiap 

zon di Semenanjung Malaysia dipilih melalui teknik persampelan rawak berperingkat. 

Kajian tersebut dikumpul dengan menggunakan borang soal selidik. Analisis statistik 

yang digunakan adalah ujian Korelasi Pearson, ujian-t dan ujian Regresi Pelbagai 

dengan menggunakan Statistical Package For Social Science (SPSS). 

 

 Hasil kajian mendapati bahawa tahap pengetahuan penggunaan lestari, amalan 

penggunaan lestari dan kesejahteraan kewangan pengguna berada pada tahap sederhana, 

manakala sikap terhadap penggunaan lestari adalah di tahap positif. Analisis Korelasi 

Pearson menunjukkan perkaitan yang positif antara pengetahuan (r=0.455, p=0.0001),  

manakala sikap terhadap penggunaan (r= -0.355, p=0.0001) pula mempunyai hubungan 

negatif dengan amalan penggunaan lestari. Begitu juga terdapat perkaitan dalam 

kesejahteraan kewangan berdasarkan umur (r=0.127, p=0.011), pendidikan (r=0.192, 

p=0.0001) dan pengetahuan penggunaan lestari (r=0.130, p=0.009), manakala dengan 

amalan penjimatan tenaga elektrik (r=-0.200, p=0.0001) mempunyai perhubungan yang 

negatif. Bagi ujian-t pula, menunjukkan terdapat perbandingan dalam kesejahteraan 

kewangan berdasarkan pendapatan isi rumah. Hasil ujian Regresi Pelbagai menunjukkan 

bahawa enam angkubah yang dikaji menjelaskan 11.6 peratus daripada varian dalam 

kesejahteraan kewangan. Faktor latar belakang iaitu pendidikan (β=0.189, p=0.000), 

umur (β=0.153, p=0.002) dan pendapatan isi rumah (β=0.114, p=0.023) di dapati 

mempunyai pengaruh yang positif dengan kesejahteraan kewangan. Begitu juga bagi 

amalan penjimatan tenaga elektrik (β=-0.189, p=0.000) mempengaruhi kesejahteraan 

kewangan pengguna tetapi pengaruhnya adalah negatif. 

 

 

Hasil kajian ini memberi implikasi kepada pengguna agar lebih meningkatkan tahap 

pendidikan mereka supaya memperoleh pekerjaan dan pendapatan isi rumah yang lebih 

stabil. Pengguna akan turut berusaha menambahkan simpanan untuk menghadapi 

kehidupan hari tua. Hal ini memerlukan pengguna mempraktikkan amalan penjimatan 

tenaga elektrik bagi mengekalkan kesejahteraan kewangan. Walaupun dapatan 

menunjukkan sekiranya pengguna mempraktikkan amalan tersebut secara positif, maka 

kesejahteraan kewangan pengguna akan rendah. Ini memberi implikasi kepada kerajaan 

dan pengguna itu sendiri kerana masyarakat akan kurang mengamalkan amalan 

penjimatan tenaga elektrik kerana menginginkan kesejahteraan kewangan yang tinggi. 

Perkara tersebut menyebabkan tindakan pengguna akan berkurangan untuk 

mengamalkan amalan penggunaan lestari kerana mereka mampu membayar semua kos 

perbelanjaan daripada berjimat. Ia memerlukan pihak kerajaan mengubah tanggapan 

pengguna akan keburukan kepada alam sekitar sekiranya amalan tersebut tidak dibentuk 

dalam kehidupan mereka. 

Financial well-being cannot be achieved if users often face financial difficulties due to 

lack of knowledge towards financial management especially in managing expenses and 

savings. It can cause consumers to be  exposed to the financial crisis, especially during 

the time  of emergency. In reducing poverty as a result of inadequate financial resources, 

a sustainable approach in life could be adopted. In addition, the act of reducing the 

problem of poverty can also increase economic development, health, safety and 

environmental protection. This study aims to identify sustainable consumption and 

financial well-being among consumers in Peninsular Malaysia. This study also identifies 

the level of knowledge for sustainable consumption, attitudes toward sustainable 

consumption, sustainable consumption practices and financial well-being. In the 

meantime, it also determines the relationships between age, education, knowledge and 

attitude toward sustainable consumption with sustainable consumption practices and 

financial well-being, and sustainable consumption practices with financial well-being. 

Next, it determines the comparison in sustainable consumption practices and financial 

well-being based on household income. Also, it determines whether background factors 

and sustainable consumption behavior affect the financial well-being of the consumers. 

 

Data of this research was a secondary data obtained from a study conducted by a group 

of researchers from University Putra Malaysia (UPM) under RUGS project entitled 

“Sustainable Housing towards Consumer Well-being”. The sample was consisted of 400 

household members whom represented four states in Peninsular Malaysia which were  

selected through random multistage sampling technique. The study was collected using 

questionnaire. The statistical analysis used were Pearson Correlation test, t-test and 

Multiple Regression by using the Statistical Package For Social Science (SPSS). 

 

 

The research found out that the level of knowledge for sustainable consumption, 

sustainable consumption practices and financial well-being of consumers were at 

medium level, while attitudes toward sustainable consumption was at positive level. 

Pearson correlation analysis showed a positive relationship between knowledge (r = 

0.455, p = 0.0001), while attitudes toward sustainable consumption (r = -0.355, p = 

0.0001) were in negative relationships with sustainable consumption practices. 

Similarly, the relevance of financial well-being based on age (r = 0.127, p = 0.011), 

education (r = 0.192, p = 0.0001) and knowledge of sustainable consumption (r = 0.130, 

p = 0.009), while energy saving practices (r = -0200, p = 0.0001) showed negative 

relationship. T-test showed there was collation in financial well-being based on 

household income. Multiple Regression tests showed that there were seven variables that 

explained 11.6 percent of the variance in the financial well-being. Background factors 

namely education (β = = 0.189, p = 0.000), age (β = 0.153, p = 0.002) and household 

income (β = 0.114, p = 0.023) were found to have positive influence on financial well-

being. Similarly, the energy saving practices (β= -0.112, p = 0.042) influenced 

negatively in consumers' financial well-being. 

 

 

This study exhibited some implications to consumers to further enhance their level of 

education in order to obtain a more secured employment and a stable household income. 

Consumers will try to make regular savings and increase their savings for their future. 

This requires consumers to practically applying electrical energy saving practices in 

order to maintain their financial well-being. Even though the study demonstrated that if 

consumers are positively practising these practices, then it would lower the level of 

consumers' financial well-being. This  can affect both  government and consumers 

because the society will not so practising energy-saving practices due to their desire to 

have high financial wellness. This can reduce consumers’ practises to have sustainable 

consumption of practices because of their ability in paying all expenses. Out of all, it 

requires the government to change consumers’ perceptions which would be harmful to 

the environment if the practices are not formed in consumers’ everyday life.  

BAB 1 

PENDAHULUAN 

 

1.0 Pengenalan 

Malaysia menjelang tahun 2020 telah mensasarkan satu pencapaian daripada sebuah 

negara yang berpendapatan sederhana kepada negara yang berpendapatan tinggi dan 

maju (Rancangan Malaysia Kesepuluh, 2010). Pendapatan yang disasarkan bagi rakyat 

Malaysia per kapita sebulan adalah dalam lingkungan RM3,750 hingga RM5,000 kelak. 

Kemampanan ekonomi diperoleh melalui pembentukan disiplin fiskal bagi melindungi 

keseimbangan makro ekonomi dan kestabilan kewangan. Manakala kemampanan alam 

sekitar diawasi dan dipelihara dengan berkesan supaya pertumbuhan lestari dapat dicapai 

tanpa menjejaskan keperluan generasi akan datang (N. Rashidah, 2013). Dalam pada itu, 

Malaysia merupakan sebuah negara yang membangun dan juga menghadapi pelbagai 

cabaran bagi memastikan pembangunan mampan dan lestari. Memandangkan negara 

menghadapi beberapa masalah alam sekitar seperti kemusnahan kawasan hutan rimba, 

sisa buangan isi rumah, kualiti udara di bandar, kualiti air sungai dan sisa berbahaya 

(Aini, Fakhrul, Laily, dan Jariah, 2003).  

 

 

Salah satu daripada bidang kualiti hidup di Malaysia yang tidak membangun ialah alam 

sekitar. Hal ini adalah berdasarkan Jabatan Perangkaan Alam Sekitar (2012), daripada  

sumber Jabatan Alam Sekitar (JAS) 2011, menunjukkan pencemaran udara yang paling 

tinggi adalah disebabkan kenderaan bermotor dan aktiviti pembakaran terbuka (69.4%), 

perindustrian (27.3%) dan punca lain-lain (3.3%). Pengangkutan udara juga turut 

menjadi punca pencemaran udara dengan menunjukkan peningkatan bilangan 

pendaratan dan berlepas sebanyak 7.4 peratus iaitu 695,882 berbanding 647,814 pada 

tahun 2010. Bagi pencemaran air pula sebanyak 143 lembah sungai yang diawasi dan 

sebanyak 13 lembangan sungai yang telah tercemar bagi tahun 2010 berbanding 

sembilan sahaja pada tahun 2009. Sementara itu, pada tahun 2011 telah menurun 

sebanyak 11 lembangan sungai yang tercemar dengan hanya 140 lembangan yang 

diawasi (Jabatan Perangkaan Alam Sekitar, 2012). Situasi pencemaran dan lebihan 

penggunaan ini dapat dikurangkan dengan melakukan penggunaan secara lestari sekali 

gus dapat mengurangkan kos kewangan dalam mencapai kesejahteraan kewangan dan 

kestabilan ekonomi negara. 

 

 

Kesejahteraan kewangan adalah suatu konsep yang menerangkan mengenai kedudukan 

kewangan individu atau keluarga dan ia juga adalah indikator dan satu domain utama 

kepada kesejahteraan hidup (Campbell, 1981; Olson, McCubbin, Barnes, Larsen, Muxen 

dan Wilson, 1989; Zaimah dan Sarmila, 2012). Kesejahteraan kewangan juga merujuk 

kepada dua petunjuk iaitu petunjuk objektif dan petunjuk subjektif bagi status kewangan 

peribadi individu. Petunjuk objektif dilihat berdasarkan keadaan kewangan termasuk 

perkara-perkara seperti pendapatan, hutang, simpanan dan aspek keupayaan kewangan 

seperti pengetahuan produk dan perkhidmatan kewangan, perancangan awal dan bajet 

yang tinggal. Keadaan kewangan termasuk juga kepuasan dengan simpanan dan 

pelaburan (Kim dan Garman, 2003). Walson dan Fitzsimmons, (1993); Prawitz, Garman, 

Sorhaindo, O’Neill, Kim, dan Drentea (2006) juga menyatakan petunjuk objektif seperti 

pendapatan isi rumah adalah sebagai mengukur aspek keadaan kewangan dan meramal 

persepsi tentang keadaan kewangan seseorang. Petunjuk subjektif pula dilihat dari tahap 

kepuasan individu dengan keadaan kewangan semasa dan masa depan mereka (Cox, 

Hooker, Markwick, dan Reilly, 2009). Manakala petunjuk subjektif pula digunakan 

untuk meramalkan keadaan kewangan yang berkaitan dengan kepuasan terhadap 

sumber-sumber yang diperoleh dan tahap kesejahteraan ekonomi mereka. Kepuasan 

keseluruhan dengan keadaan kewangan adalah sebagai ukuran yang sering digunakan 

dalam menentukan kesejahteraan kewangan (Van Praag, Frijters & Ferrer-i-Carbonel, 

2003; Joo, 2008). 

 

 

Dalam mencapai kesejahteraan kewangan, perancangan kewangan adalah aspek yang 

amat penting kerana ia adalah satu proses individu atau keluarga merancang masa 

hadapan mereka (Husniyah, Syuhaily, Mohd. Fazli, Mohd. Amim & Ahmad Hariza, 

2005; Syuhaily, Mumtazah dan Naimah, 2013). Perancangan kewangan mempunyai 

beberapa komponen yang meliputi pemilikan wang dan merancang penggunaannya 

dalam membuat perbelanjaan, penyimpanan, peminjaman, pengurusan risiko, pelaburan 

dan pengawalan kewangan masa depan (Kapoor, Dlabay dan Hughes, 2004; Syuhaily, 

Mumtazah, dan Naimah, 2013). Selain itu, individu yang mengamalkan pengurusan 

kewangan dengan baik dan mengikut strategi yang disyorkan oleh pakar-pakar 

kewangan akan lebih berpuas hati dengan kedudukan kewangan mereka (Prawitz, 

Garman, Sorhaindo, O’Neill, Kim, dan Drentea, 2006). Parotta dan Johnson, (1998); 

Fazli dan Falahati, (2012) menunjukkan pengurusan kewangan peribadi telah dikenal 

pasti sebagai faktor penyumbang utama kepada kepuasan status kewangan seseorang. 

 

 

Pembangunan keupayaan untuk menguruskan kewangan peribadi telah menjadi semakin 

penting kerana ia merupakan pelaburan untuk jangka panjang bagi kegunaan persaraan, 

perbelanjaan keluarga dan pendidikan anak-anak pada masa akan datang. Keupayaan 

untuk menguruskan sumber-sumber dengan berkesan adalah penentu utama 

kesejahteraan kewangan (Joo, 2008;. Shim, Xiao, Barber, & Lyons, 2009). Xiao, 

Sorhaindo, Garman (2006), menunjukkan bahawa tingkah laku kewangan termasuklah 

amalan yang berkaitan dengan wang tunai, kredit dan pengurusan simpanan, manakala 

tingkah laku yang berkesan adalah merujuk kepada tingkah laku positif atau wajar 

disyorkan oleh ekonomi pengguna sebagai cara untuk meningkatkan kesejahteraan 

kewangan. Kesejahteraan pengguna pula didefinisikan sebagai kepuasan pengguna 

terhadap domain kehidupan yang merangkumi pembelian, pemilikan, penggunaan, 

penjagaan dan pelupusan dalam mencapai gaya hidup yang diimpikan (Sirgy, 2002; 

Jariah, Sharifah Azizah & Laily, 2013).  

 

 

Dalam mencapai kesejahteraan kewangan dalam hidup, penggunaan sumber-sumber 

yang terhad secara berkesan adalah digalakkan bagi memastikan sumber-sumber tersebut 

dapat digunakan oleh generasi akan datang dan sumber kewangan juga dapat 

diminimumkan. Memandangkan negara sekarang menunjukkan permintaan dan 

penggunaan tenaga yang semakin meningkat seperti minyak mentah, gas asli dan 

elektrik disebabkan perkembangan sektor perindustrian dan pengangkutan. Daripada 

sumber Statistik Petronas (2011), pengeluaran minyak mentah menunjukkan penurunan 

sebanyak 10.7 peratus daripada 233 juta tong pada tahun 2010 kepada 208 juta tong pada 

tahun 2011. Manakala pengeluaran bersih gas asli mencatatkan peningkatan sebanyak 

0.3 peratus iaitu daripada 2160.0 kepada 2165.0 juta padu standard (JKPS). Hal ini akan 

mengakibatkan bebanan pelepasan bahan pencemaran ke ruang udara dan seterusnya 

boleh mencemarkan kualiti udara (Jabatan Perangkaan Alam Sekitar, 2012). Peningkatan 

drastik ini menyebabkan masalah alam sekitar berlaku termasuklah hujan asid, 

pemanasan global, jerebu, tanah runtuh dan tsunami yang merupakan ancaman akibat 

daripada perbuatan manusia sendiri. Penyusutan sumber alam dan pencemaran berkait 

rapat dengan perbuatan manusia yang sangat mementingkan pembangunan dan 

pertumbuhan ekonomi (Fazli & Teoh, 2006). 

 

 

Penggunaan lestari adalah satu konsep yang menekan kepada pemuliharaan dan 

pemeliharaan sumber alam tetapi ia tidak terhad kepada sesuatu aktiviti semata-mata. 

Sesuatu aktiviti penggunaan lestari yang dijalankan adalah penggunaan sesuatu barangan 

dan perkhidmatan untuk memenuhi keperluan asas ke arah mencapai kesejahteraan 

hidup tanpa mengorbankan keperluan generasi akan datang dengan meminimumkan 

penggunaan bahan toksik, sumber asli, bahan pencemar dan bahan buangan 

(Kementerian Alam Sekitar, Norway, 1994; Fuchs dan Lorek, 2005). Dalam United 

Nation Decade, 2005–2014, turut menekankan maksud penggunaan lestari adalah 

menggunakan sesuatu barangan atau perkhidmatan tanpa memberi kesan buruk kepada 

masyarakat dan alam sekitar. Menurut Syuhaily (2011) pula, penggunaan lestari adalah 

menggunakan barangan dan perkhidmatan dengan cara yang berkesan, lebih 

bermaklumat tentang penggunaan tersebut dan tidak melakukan pembaziran sumber. Ia 

juga bertujuan membentuk peluang bagi membolehkan setiap orang di dunia ini 

memenuhi keperluan mereka tanpa mendatangkan kesan negatif kepada persekitaran dan 

memberi impak kepada sosial dan aspek kewangan yang lazimnya dapat dilihat di 

negara maju. 

 

 

Tingkah laku penggunaan lestari dipengaruhi oleh altruis budaya dan motif diri, di mana 

pengguna yang mempunyai sifat individualistik yang tinggi mempunyai sifat negatif 

terhadap alam sekitar. Ini kerana sifat tersebut akan menyebabkan kecenderungan 

seseorang untuk meningkatkan penggunaannya (Grankvist & Biel, 2001). Antara ciri-ciri 

penggunaan lestari ialah berbelanja secara berhemah, penggunaan sumber secara 

berjimat seperti bahan bakar fosil, air dan tenaga. Selain itu, menggunakan teknologi 

yang bersih, bahan yang tidak memberi kesan negatif kepada persekitaran dan mesra 

alam (Naimah, Nurizan, Mumtazah, Siti Balqis & Nurul  Fardini, 2012).   

 

 

Satu Persidangan Perubahan Iklim (PBB) yang berlangsung di ibu negara Denmark iaitu 

Copenhagen dari 7 Disember 2009 sehingga 11 Disember 2009, menunjukkan 110 orang 

pemimpin dunia lain yang menghadiri persidangan tersebut termasuk Malaysia untuk 

mengambil tindakan menangani isu-isu perubahan iklim dunia. Isu-isu yang 

dibincangkan adalah mengenai penyediaan bantuan kewangan bagi negara-negara 

sedang membangun, pengurangan pengeluaran gas hijau dan beralih kepada teknologi 

hijau serta menyesuaikan diri dengan dunia yang kian panas (Berita Harian, 2009). 

Majoriti negara membangun menggunakan hampir 85 peratus tenaga komersial 

berasaskan bahan bakar. Pada tahun 1993 hingga 2010 menunjukkan pergantungan 

penggunaan bahan bakar ini akan terus meningkat, ditambah dengan peningkatan 50 

peratus tenaga dunia yang digunakan untuk pengangkutan (Mumtazah & Norhafidah, 

2009). 

 

 

Pada tahun 1992, Sidang Kemuncak Dunia Persidangan Bangsa-Bangsa Bersatu 

mengenai Alam Sekitar dam Pembangunan telah meluluskan Agenda 21 yang 

diperkenalkan oleh para pemimpin dunia yang membincangkan mengenai isu berkaitan 

persekitaran, pembangunan dan kelestarian. Seterusnya persidangan di Johannesburg 

Afrika Selatan pada tahun 2002 yang berkaitan dengan pembangunan pada masa kini 

yang masih tidak mengendahkan alam sekitar (Jamilah, Hasrina, Hamidah & Juliana, 

2011). Agenda 21 ini memberi tumpuan kepada tabiat atau amalan pengguna yang turut 

menggariskan bahawa kemerosotan alam sekitar dan kualiti hidup adalah berpunca 

daripada amalan pengguna itu sendiri dan perindustrian yang tidak lestari. Ia juga 

menekankan kepentingan dalam mencapai pembangunan mampan dengan mengamalkan 

penggunaan lestari, namun tiada keseimbangan dalam corak penggunaan. Sumber dari 

Kementerian Perumahan dan Kerajaan Tempatan (2003) menegaskan bahawa 

keseimbangan pembangunan ekonomi dengan pembangunan sosial dan alam sekitar juga 

telah ditekankan dalam agenda 21 tanpa menjejaskan keperluan generasi akan datang. 

Keseimbangan ini boleh direalisasikan melalui amalan hidup dan penggunaan yang 

sederhana (Syuhaily, 2011). 

 

 

Isu alam sekitar pada abad ini banyak melibatkan ancaman kepada keindahan, 

keharmonian dan kesejahteraan hidup manusia (Norhasmah & Shamsul Azhari, 2002). 

Dengan itu telah wujud satu istilah iaitu pengguna hijau, di mana pengguna ini lebih 

mementingkan alam sekitar dan sanggup untuk membeli barangan yang mesra alam atau 

barangan eko. Barangan mesra alam merupakan barangan yang diperbuat daripada bahan 

semula jadi, tidak mempunyai bungkusan ataupun kurang pembungkusan yang tidak 

mencemarkan alam sekitar. Selain itu, penggunaan kenderaan hibrid dan sentiasa 

membeli produk yang diperbuat daripada bahan kitar semula juga dikategorikan sebagai 

pengguna hijau (Sam Wong, 2011).  

 

 

Penggunaan  lestari seperti penjimatan elektrik adalah aktiviti yang amat penting untuk 

dilakukan dalam mengurangkan penggunaan sumber asli yang menjana tenaga. 

Pengurangan tersebut dapat dilaksanakan dengan penggunaan tenaga yang cekap seperti 

penghawa dingin, televisyen dan peti sejuk kerana ia dapat memanjangkan tempoh 

penggunaan barangan elektrik tersebut (Mohana, 2010). Selain itu, bagi mengurangkan 

pencemaran udara dan menjimatkan kos perbelanjaan bagi penggunaan kenderaan 

sendiri adalah dengan menggunakan pengangkutan awam atau berkongsi kenderaan dan 

turut dapat mengurangkan kesesakan jalan raya (Mohana, 2010). Dengan itu, 

perbelanjaan kos bil elektrik bulanan, minyak, selenggara kenderaan dan penggunaan 

sumber asli turut dapat dikurangkan. Penyusutan sumber asli bumi ini berlaku akibat 

daripada gaya hidup seseorang yang berorientasikan kepada  kebendaan,  kemewahan, 

pembaziran dan perbelanjaan tidak berhemah dalam melakukan penggunaan barangan 

dan perkhidmatan. Perkara negatif seperti inilah yang telah menimbulkan isu berkaitan 

kelestarian (Laily dan Syuhaily, 2005).  

  

 

1.1 Pernyataan Masalah 

 

Umumnya, dalam era globalisasi terdapat pelbagai cabaran baru seperti cabaran 

globalisasi dan teknologi maklumat yang dihadapi setiap negara seiring dengan negara-

negara maju yang lain. Berikutan dengan itu peningkatan pendapatan penduduk turut 

meningkat seiringan dengan perbelanjaan, kadar keberhutangan, timbul masalah 

kewangan, ketidakcukupan sumber kewangan dan sebagainya disebabkan kos sara hidup 

meningkat. Pelbagai masalah boleh berlaku apabila kewangan tidak dapat diuruskan 

dengan baik dan tidak mencapai matlamat yang diinginkan. Menurut Mumtazah (2002) 

lagi, masalah yang sering dihadapi pengguna adalah kerap kehabisan wang gaji di 

pertengahan bulan, tidak berkemampuan menyara keluarga, bergaduh kerana faktor 

kewangan, kesihatan terganggu akibat sibuk mencari wang tidak mengira waktu, 

masalah rumah tangga, simpanan sukar untuk dilakukan dan sebagainya. Dengan itu, 

kebijaksanaan pengguna merancang sumber kewangan mereka dengan cekap adalah 

perlu bagi mencapai matlamat kewangan (Mumtazah, 2002). Dalam pada itu, masalah 

kewangan dan rasa tidak puas hati keluarga dengan status kewangan mereka telah 

banyak menyebabkan konflik perkahwinan dan perceraian (Poduska dan Allred, 1990; 

Parrotta dan Johnson, 1998). Kebanyakannya masalah kewangan yang berlaku adalah 

kerana ketidaksepadanan antara sumber kewangan dan permintaan (Kerkmann, Lee, 

Lown, Allgood, 2000; Leila, Laily, Maiminah, & Sharifah Azizah, 2011). 

 
  
Menurut Gabungan Persatuan-Persatuan Pengguna Malaysia (FOMCA) 2011, 

pengurusan harian individu dan keluarga yang berkesan memerlukan pengguna 

mempunyai pengetahuan mengenai produk kewangan serta kemahiran dalam membuat 

keputusan kewangan. Krisis kewangan keluarga mudah berlaku disebabkan pengurusan 

kewangan yang kurang berkesan dan telah memberi peluang untuk berhadapan dengan 

masalah jika menghadapi kecemasan seperti kemalangan, kos perubatan, kehilangan 

pekerjaan dan sebagainya. Ia juga akan mempengaruhi kemampuan pengguna untuk 

membuat  simpanan bagi jangka panjang dalam membuat tabungan persaraan, membeli 

rumah, pendidikan anak-anak dan sara hidup keluarga. Dengan adanya pendidikan 

kewangan dapat membantu pengguna dan keluarga membentuk disiplin dalam membuat 

tabung sendiri di rumah, menguruskan perbelanjaan dengan cermat  serta dapat 

menggalakkan pengguna lebih berhemat dalam penggunaan sumber. Garman dan Forgue 

(2004) turut menekankan masalah pengurusan kewangan sering berlaku kepada individu 

yang tidak mempunyai kemahiran dalam membuat perancangan ke atas pendapatan yang 

diperoleh, tidak mempunyai belanjawan yang teliti dan juga tidak mempunyai seseorang 

yang boleh membantu dan menetapkan keputusan dalam merancang dan mengawal 

perbelanjaan. Walau sebanyak mana sekalipun kewangan yang dimiliki, sanggup 

membuat kerja lebih masa dan sebagainya, namun jika sumber kewangan tersebut tidak 

diuruskan dengan bijak, maka ia akan membawa kepada kerugian. Dalam mencapai 

kesejahteraan kewangan dan kedudukan ekonomi yang lebih stabil adalah memerlukan 

pengetahuan dan kemahiran dalam menguruskan sumber kewangan serta perancangan 

perbelanjaan harian. Terdapat tiga perkara penting yang mampu meningkatkan 

kesejahteraan kewangan iaitu mempunyai perancangan masa depan, meningkatkan 

simpanan dan mengurangkan pinjaman peribadi (Xiao, Sorhaindo dan Garman, 2004). 

 

 

Masyarakat masa kini menjadikan pinjaman peribadi dan kad kredit sebagai satu 

keperluan dalam kehidupan. Seseorang itu menjadi muflis adalah disebabkan 

pengurusan kewangan yang kurang bijak apabila gemar membuat pinjaman serta  

menggunakan kad kredit yang melebihi kemampuan sendiri (Melati, 2011). Maklumat 

dari Jabatan Insolvensi Malaysia  menunjukkan seramai 80,348 orang disenarai sebagai 

muflis bagi tahun 2005 hingga Mei 2010, kemudiannya telah meningkat kepada 106,602 

orang sehingga tahun 2012. Peratusan kebankrapan yang paling tinggi adalah disebabkan 

keberhutangan sebanyak 29.05 peratus dan sewa beli kenderaan iaitu 25 peratus. Bagi 

pinjaman perumahan dan pinjaman peribadi masing-masing adalah 13 peratus, hutang 

pinjaman perniagaan (10.93%) dan hutang kad kredit (5.50%). Kenyataan dari Bank 

Negara Malaysia (2010) pula, hutang isi rumah mencecah sebanyak RM577 bilion 

sehingga akhir November, 2010. Pada November 2011, pinjaman yang dibiayai oleh 

institusi kewangan berjumlah RM70, 954.40 juta yang telah meningkat sebanyak 10.2 

peratus berbanding tahun 2010. Kebanyakkan golongan pendapatan rendah mudah 

mengambil pinjaman kredit dan berhutang untuk memenuhi keperluan ini (Kanmani, 

Husniyah, Zuroni, Elistina, & Fazli, 2012).  Hal ini menyebabkan kesejahteraan 

kewangan pengguna amat sukar untuk dicapai jika masyarakat gemar dibelenggu dengan 

hutang dan akan terus menimbulkan isu sumber kewangan. 

 

 

Dalam kes lain, terdapat ramai juga yang menghadapi masalah kewangan membuat 

pinjaman dengan institusi kewangan yang tidak berlesan kerana dianggap mudah 

diperoleh dengan segera seperti ceti haram. Dari Biro Pengaduan dan Perkhidmatan 

Awam (MCA) telah melaporkan sebanyak 2,844 kes pinjaman dilakukan dengan ceti 

haram dari tahun 2005 hingga 2011. Ini menunjukkan isi rumah di Malaysia mempunyai 

banyak masalah kewangan dan gemar berhutang serta membuat pinjaman daripada 

pelbagai agensi berlesen, mahupun tidak berlesen bagi memperoleh sumber kewangan. 

Sumber dari Berita Nasional Malaysia (Amir Baharuddin, 2010) dan Institut 

Penyelidikan Ekonomi Malaysia (MIER) telah menyatakan kebimbangan mengenai 

peningkatan paras hutang isi rumah daripada 63.9 peratus pada tahun 2008 kepada 76.6 

peratus bagi tahun 2009 telah dirujuk daripada Keluaran Dalam Negara Kasar (KDNK). 

 

 

Akhbar tersebut turut menyatakan terdapat tiga faktor utama penyumbang kepada 

peningkatan kadar hutang isi rumah adalah disebabkan oleh pendapatan isi rumah yang 

tidak mencukupi, gaya hidup mewah dan pengurusan kredit yang lemah (Amir 

Baharuddin, 2010; Norhaslinda, 2012). Perkara ini kerana kebanyakan pengguna kurang 

mengetahui mengenai prinsip pengurusan kewangan dan tidak mengamalkan amalan 

asas pengurusan kewangan iaitu membuat simpanan kerana kemudahan pinjaman yang 

ada tidak boleh digantikan dengan amalan simpanan (Jariah, Fazli dan Sharifah Azizah, 

2013). Dengan itu,  pengurusan kewangan dan perbelanjaan yang dilakukan secara 

berhemah dapat mengurangkan penggunaan kredit dan risiko berhutang. Sekali gus 

dapat meringankan beban kewangan yang dihadapi serta mengurangkan tekanan akibat 

terlalu memikirkan masalah kewangan yang boleh menjejaskan kesihatan individu.  
 

 

Di samping itu, individu yang mempunyai kesejahteraan kewangan dapat memperoleh 

kesihatan yang lebih baik dan risiko mendapat penyakit kritikal dapat dikurangkan, 

sekali gus kos perubatan dapat dijimatkan. Masalah kewangan bukan sahaja memberi 

tekanan kepada keluarga dan individu, malahan kepada kesihatan juga boleh turut 

terjejas (Dooley, Fernandez-Arias, dan Kletzer, 1996; Drentea, 2000; Drentea dan 

Lavrakas, 2000; Jacobson, Aldana, Goetzel, Vardell, Adams, dan Pietras, 1996; O’Neill, 

University, Prawitz, University, Schaus, Services xii, dan Warren, 2005; Prawit, 2006). 

Tekanan kewangan, stres dan kesukaran kewangan yang dihadapi individu akan 

membawa kepada tahap kesejahteraan kewangan yang rendah (Azizi, Jamaludin dan 

Mazeni, 2010). Kim (2004); Jariah, Sharifah Azizah, Mumtazah dan Zaimah (2010) 

menyatakan kesejahteraan kewangan seseorang dirujuk hasil daripada tingkah laku 

kewangan mereka. Tidak dapat dinafikan bahawa kesejahteraan kewangan individu dan 

keluarga diperoleh berdasarkan penghasilan tingkah laku kewangan mereka dalam 

membuat perancangan, pengurusan dan mengawal sumber kewangan dengan berhemah 

adalah sangat penting. 

 

 

Jabatan Perangkaan Malaysia (2009/10) menunjukkan bahawa purata perbelanjaan 

bulanan isi rumah telah meningkat sebanyak 12.1% daripada RM1,953 pada tahun 

2004/05 kepada RM2,190 pada tahun 2009/10. Sumber tenaga elektrik, air, gas dan 

bahan api lain merupakan penyumbang tertinggi kepada keseluruhan perbelanjaan 

bulanan isi rumah iaitu sebanyak 15.1% iaitu RM496 (2009/10) berbanding RM430 

(2004/05). Jika penggunaan ini dapat dikurangkan dengan mengamalkan penggunaan 

lestari sekali gus dapat menjimatkan kos kewangan bagi perbelanjaan bulanan isi rumah. 

Memandangkan purata pendapatan isi rumah di Malaysia juga telah meningkat sebanyak 

9.2% iaitu RM4,025 pada tahun 2009 berbanding RM3,686 pada tahun 2007. Bagi kelas 

pendapatan isi rumah pula, pendapatan RM5,000 ke atas telah meningkat daripada 

16.8% tahun 2004 kepada 24.2% tahun 2009, manakala kelas pendapatan RM2,500 telah 

menurun pada 2004 (56.2%) dan 2009  iaitu 44.2 peratus (Jabatan Perangkaan Malaysia, 

2009/10). Unit Perancang Ekonomi (2010), pula mendapati purata berpendapatan 

bulanan isi rumah adalah RM1,440 iaitu sebanyak 51.4 peratus isi rumah bandar dan 

48.6 peratus isi rumah luar bandar. Hal ini menunjukkan majoriti isi rumah mempunyai 

pendapatan bulanan yang rendah dan kesejahteraan kewangan yang diimpikan kurang 

dapat dicapai. Menurut Jariah et al., (2013), kesejahteraan isi rumah tidak hanya 

ditentukan oleh pendapatan sahaja tetapi pendapatan sangat penting untuk membolehkan 

ahli keluarga memperoleh keperluan asas dan memiliki hidup yang sejahtera. Ini 

menunjukkan kebanyakan pendapatan pengguna lebih dibelanjakan ke atas barangan dan 

perkhidmatan yang boleh memberi kesan buruk kepada alam sekitar seperti penggunaan 

air, elektrik, gas, bahan api dan sebagainya digunakan secara berlebihan yang membawa 

kepada pembaziran sumber. Memandangkan kelas pendapatan isi rumah juga telah 

meningkat dan menunjukkan tahap kesejahteraan kewangan isi rumah juga lebih baik 

tetapi jika sumber kewangan tersebut tidak digunakan secara berhemah dalam berbelanja 

kemungkinan akan mengurangkan tahap kesejahteraan kewangan mereka. 

 

 

Walaupun kelas pendapatan isi rumah telah meningkat tetapi peratus insiden kemiskinan 

penduduk Malaysia juga meningkat sebanyak 0.2 peratus daripada 3.6 peratus kepada 

3.8 peratus dalam tempoh dua tahun 2007 hingga 2009. Manakala insiden kemiskinan 

tegar pula adalah sama bagi tempoh dua tahun tersebut iaitu 0.7 peratus. Seramai 2.4 juta 

isi rumah yang berpendapatan rendah, dan 1.8 % adalah isi rumah miskin tegar, 7.6 

peratus miskin dan 90.6 peratus isi rumah yang berpendapatan rendah (Unit Perancang 

Ekonomi, 2009). Dalam pada itu, penggunaan lestari yang diamalkan pengguna 

mempunyai kaitannya dengan pengurangan kemiskinan dalam kalangan penduduk di 

Malaysia, selain daripada peningkatan kesihatan, peningkatan ekonomi negara dan 

penjagaan persekitaran (Naimah et al., 2012). Dengan itu, amalan penggunaan lestari 

jika diamalkan bukan sahaja memberi kesejahteraan kepada pengguna, bahkan dapat 

mengurangkan kadar kemiskinan penduduk. Begitu juga bagi aspek pembangunan yang 

menyumbang kepada kualiti kehidupan adalah berkait secara langsung dengan 

penggunaan lestari iaitu dapat mengurangkan kemiskinan, meningkatkan pembangunan 

ekonomi, kesihatan, keselamatan dan perlindungan alam sekitar (Mumtazah, Nurizan, 

dan Naimah, 2009). Oleh itu, masalah kemiskinan akibat daripada ketidakcukupan 

sumber kewangan boleh dikurangkan dengan mengamalkan penggunaan lestari dalam 

kehidupan harian. Dengan mengamalkan penggunaan lestari seperti berjimat cemat 

dalam penggunaan sumber, berbelanja mengikut keperluan, mengamalkan amalan kitar 

semula, guna semula barangan sedia ada dan sebagainya. Ia dapat meminimumkan 

perbelanjaan serta kesejahteraan kewangan pengguna dapat dicapai dengan penggunaan 

secara bersederhana. Perkara tersebut boleh diatasi memandangkan satu program yang 

dilancarkan di Malaysia iaitu Hari Bumi (Earth Hour) mendapat penerimaan daripada 

warga kota dan desa telah dapat mengurangkan penggunaan bahan api fosil dan tenaga 

elektrik (Naimah et al., 2012).  

 

 

Meskipun pelbagai program dilancarkan mendapat sambutan tetapi pengurusan dan 

penjagaan alam sekitar masih tidak lestari walaupun Malaysia merupakan sebuah negara 

yang pesat membangun (Fatimah, 2007). Situasi ini dapat digambarkan apabila kualiti 

alam sekitar telah merosot sebanyak 5.9 mata dalam tempoh 18 tahun iaitu dari tahun 

1990 hingga 2008 yang telah diukur melalui indeks kualiti air, kualiti udara dan kawasan 

hutan (Unit Perancang Ekonomi, 2010). Malaysia didapati terletak pada tangga ke 54 

daripada 163 negara yang menyertai pada tahun 2010 berbanding pada 2008 negara 

terletak di tangga ke 27 berdasarkan Indeks Prestasi Alam Sekitar (Saisana & Saltelli, 

2010). Dengan itu jelas membuktikan bahawa keadaan alam sekitar negara semakin 

merosot dan masih di tahap yang membimbangkan. Sumber statistik Kementerian 

Perumahan dan Kerajaan Tempatan (KPKT) telah melaporkan penduduk Malaysia telah 

menghasilkan lebih 26,000 tan sampah setiap hari. Penghasilan sisa pepejal semakin 

meningkat setiap tahun tetapi hanya 76 peratus hingga 80 peratus sahaja sisa yang 

dikutip. Dijangkakan pada tahun 2015 populasi rakyat Malaysia adalah 31,773,889 

orang dan penghasilan sisa pepejal setiap tahun pula sebanyak 7,772,402 tan 

(Perbadanan Pengurusan sisa Pepejal dan Pembersihan awam, 2011). Dari sumber Abdul 

(2010); Hasnah, Ahmad, Noraziah dan Maznah (2012) menyatakan menjelang tahun 

2020 sisa pepejal dijangka akan meningkat sebanyak 30,000 tan sehari berbanding 7.34 

tan pepejal domestik pada tahun 2005.   Peningkatan sisa pepejal dan perubahan dalam 

komposisi sisa adalah disebabkan pertumbuhan penduduk dan di digabungkan dengan 

pertumbuhan pesat penduduk bandar (Imura, Yedla, Shinirakawa, Memon, 2005; 

Hasnah, Dody, Noraziah, Maznah & Sarifah, 2012). Hal ini akan menyebabkan eko 

sistem manusia akan terganggu dan persekitaran yang bersih akan sukar diperoleh untuk 

generasi akan datang.  

 

 

Selain itu, sumber dari Rancangan Malaysia kesepuluh (2010), seorang rakyat Malaysia 

menghasilkan secara purata 0.8 kilogram sampah setiap hari. Sisa makanan merupakan 

peratusan yang paling tinggi bagi komposisi  sisa pepejal dihasilkan adalah 45 peratus, 

diikuti plastik 24 peratus, bahan lain 15 peratus, kertas 7 peratus, metal 6 peratus dan 

kaca 3 peratus. Walaupun pada masa kini terdapat kecekapan teknologi-teknologi 

canggih untuk melupuskan sisa pepejal dan kerajaan sedang dalam proses meningkatkan 

penggunaan teknologi tersebut, namun usaha-usaha ini tidak akan mencukupi. 

Memandangkan kos operasi pengurusan sisa pepejal adalah sangat tinggi menjadi satu 

beban kewangan kepada kerajaan tempatan dan syarikat yang terbabit (Hasnah et. al., 

2012). Ketidakseimbangan penggunaan tenaga komersial memberi impak kepada sistem 

penyelenggaraan alam sekitar pada jangka masa yang panjang kerana tidak mampu 

mengimbangi matlamat ekonomi, ekologi dan sosial (Melati, 2008). Tambahan lagi, 

penggunaan manusia itu sendiri yang menyebabkan kemusnahan alam sekitar kerana 

mereka sentiasa berinteraksi dengan alam sekitar melalui aktiviti penggunaan seharian 

(Sharifah Norhaidah, 2006; Pe’er, Goldman, dan Yavetz, 2007; Taylor, Tamar, Jenkins, 

dan Kennelly, 2007). 

 

 

Selain itu, kaedah yang boleh mengurangkan sisa pepejal ke tapak pelupusan dengan 

sangat berkesan dan memberi banyak faedah kepada masyarakat adalah kaedah 3R iaitu 

pengurangan, guna semula dan kitar semula (Hasnah, Ekowati, Ahmad, Lyndon & 

Ahmad, 2012). Dalam Rancangan Malaysia Kesepuluh (2010) telah menunjukkan kadar 

kitar semula rakyat Malaysia adalah 10.5 peratus setahun. Pelan Strategik Kebangsaan 

Mengenai Sisa Pepejal (2005), memaklumkan penduduk Malaysia dianggarkan 

mempunyai kadar kenaikan tahunan kitar semula iaitu sebanyak satu peratus setahun dan 

akan terus meningkat sebanyak 22 peratus pada tahun 2020 (Azrina, 2003). Masalah ini 

jika tidak dibendung akan dikhuatiri bumi tidak mampu menampung tempat untuk 

didiami manusia (Farhan dan Mumtazah, 2010). Dalam pada itu, penduduk Malaysia 

dianggarkan membuang sumber bernilai ke dalam sungai sebanyak RM476.1 juta, di 

mana kertas adalah sisa yang paling banyak iaitu sebanyak RM205.1 juta atau 17.1 

peratus dan sisa plastik pula sebanyak 9.1 peratus atau RM163.8 juta (Syuhaily, 2011). 

Sumber-sumber yang dibazirkan ini terlalu tinggi akibat kurang mengamalkan 

penggunaan lestari dan sekali gus turut berlaku pembaziran sumber kewangan pengguna 

dan negara. Masalah pemanasan global dan pemusnahan persekitaran juga memberi 

kesan kepada pembangunan dan merupakan penggunaan yang tidak lestari. Walaupun 

pengguna mungkin bukan penyumbang yang besar kepada permasalahan pencemaran ini 

tetapi pengguna tetap menanggung kesan buruk yang berlaku akibat aktiviti 

perindustrian dan pembangunan (N. Rashidah, 2013).  

 

 

Kebanyakan pencemaran alam dan ketidaksejahteraan kewangan berlaku adalah 

berpunca daripada pengguna yang kurang mengamalkan penggunaan lestari dalam rutin 

harian mereka. Ini kerana faktor kesibukan bekerja, menguruskan anak-anak dan rumah 

tangga, berbelanja berlebihan, kerap berhutang bagi penuhi permintaan mereka serta 

aktiviti harian mereka sehingga leka akan kemusnahan alam di atas tindakan mereka. 

Dalam mencapai kesejahteraan kewangan dan menentukan corak penggunaan lestari, 

setiap individu mempunyai cara yang berbeza dalam membuat keputusan melakukan 

amalan penggunaan lestari. Pilihan pengguna bukan sahaja dipengaruhi oleh gaya hidup 

individu bahkan juga dipengaruhi oleh faktor sosioekonomi yang lain (Wilska, 2002). 

Penggunaan lestari melibatkan proses pembelian, penggunaan dan pelupusan barangan 

serta menekankan penggunaan yang bermaklumat, penggunaan sumber lebih efisien dan 

tidak melampaui batas (Mumtazah et al., 2009).  

 

 

Pengguna yang bertingkah laku lestari dapat membuat penjimatan dari segi kewangan 

dan memperoleh kesejahteraan dalam kehidupan. Jika amalan penggunaan lestari tidak 

dilakukan, ia banyak membawa kepada pembaziran sumber seperti tenaga, air, bahan api 

dan kos kewangan. Dengan melakukan penjimatan tenaga elektrik dan air seperti 

menutup suis lampu, kipas, televisyen dan alatan elektrik yang lain serta paip air selepas 

tidak digunakan dapat mengurangkan penggunaan tenaga dan air, begitu juga kos 

pembayaran bil bulanan isi rumah juga dapat dikurangkan. Barangan elektrik yang 

berkualiti, tahan lama dan cekap tenaga sesuai digunakan bagi mengurangkan 

penggunaan tenaga dan kewangan pengguna dapat dijimatkan. Penjimatan tenaga 

elektrik melalui penggunaan secara cekap dan optimum adalah langkah terbaik bagi 

mengurangkan penggunaan sumber kewangan daripada pembayaran bil bulannya (Pah 

Rokiah et al., 2013).  Amalan penggunaan lestari amat penting dalam kehidupan 

seharian, bukan sahaja dapat mengekalkan penjimatan hasil bumi malah dapat 

menjimatkan sumber kewangan pengguna. Dengan melakukan penjimatan dalam 

perbelanjaan dan penggunaan dapat mengubah kehidupan pengguna dan juga memberi 

kesejahteraan kewangan kepada mereka. Bagi sesetengah negara, perubahan tahap 

penggunaan dalam kalangan penduduk dikatakan mendatangkan kebaikan. Namun 

begitu dengan disebabkan peningkatan penggunaan yang tidak terkawal bukan sahaja 

memberi kesan secara langsung terhadap persekitaran tetapi turut juga kepada 

kesejahteraan hidup pengguna (Naimah & Syuhaily, 2011). 

 

 

Dalam pada itu, penglibatan masyarakat dalam amalan kitar semula dan guna semula 

memerlukan barangan untuk dikumpul dan dihantar ke pusat kitar semula bagi diproses 

untuk menjadikan produk yang boleh digunakan semula pengguna lain. Begitu juga bagi 

barangan yang boleh digunakan semula, ia dapat mengelak daripada pembaziran kos 

dengan mengguna semula barangan yang sedia ada tanpa perlu berbelanja untuk benda 

yang sama. Pembelian barangan yang lebih berkualiti dan tahan lama adalah lebih 

menjimatkan sumber kewangan pengguna dalam jangka masa panjang kerana ia lebih 

tahan dan tidak mudah rosak. Selain itu, amalan baik pulih barangan yang rosak dengan 

membaikinya semula tanpa perlu membuang atau menukarnya kepada barang yang baru 

turut dapat mengurangkan kos kewangan pengguna. Aktiviti mengurangkan sisa pepejal 

banyak memberi manfaat kepada masyarakat, syarikat, sekolah dan pengguna dalam 

memberi penjimatan sumber alam, mengurangkan sisa toksik dan juga dapat 

mengurangkan kos kewangan (EPA, 2009; Hasnah et al., 2012). Di samping dapat 

melibatkan diri dalam penggunaan lestari, ia juga dapat mengurangkan kos perbelanjaan 

kewangan keluarga dan kesejahteraan kewangan dapat dicapai. Dengan mengurangkan 

kos perbelanjaan, lebihan wang tersebut boleh digunakan untuk simpanan masa hadapan 

dan kegunaan kecemasan. Hal ini dapat dicapai melalui amalan penggunaan lestari yang 

diamalkan seharian, di mana sahaja dan bila-bila masa. Memandangkan kekurangan 

sumber semula jadi dan perubahan iklim dunia merupakan cabaran yang paling besar 

dalam menangani kos kehidupan yang semakin meningkat (Syuhaily, 2011). Tetapi 

terdapat pelbagai alasan pengguna dalam mengelak daripada mengamalkan amalan 

penggunaan lestari seperti kurangnya pengetahuan tentang kitar semula, kekurangan 

kemudahan, perasaan malas dengan alasan tiada masa serta kurang galakkan daripada 

masyarakat (Hasnah et al., 2012). 

 

 

Bertitik tolak daripada penyataan-pernyataan tersebut memberikan petunjuk bagi 

melakukan kajian mengenai “Kesejahteraan Kewangan dan Penggunaan Lestari Dalam 

Kalangan Pengguna Di Semenanjung Malaysia”. 

 

 

1.2 Persoalan kajian 

 

1) Sejauh manakah tahap pengetahuan penggunaan lestari, sikap terhadap 

penggunaan lestari, amalan penggunaan lestari dan kesejahteraan kewangan 

pengguna? 

 

2) Adakah terdapat perkaitan antara umur, pendidikan, pengetahuan penggunaan 

lestari dan sikap terhadap penggunaan lestari dengan amalan penggunaan lestari 

dan kesejahteraan kewangan?  

 

3) Adakah terdapat perbandingan dalam amalan penggunaan lestari dan 

kesejahteraan kewangan berdasarkan pendapatan isi rumah? 

  
4) Adakah terdapat perkaitan antara amalan penggunaan lestari dengan 

kesejahteraan kewangan?  

 

5) Adakah  latar belakang mempengaruhi kesejahteraan kewangan pengguna? 

 

6) Adakah tingkah laku penggunaan lestari (pengetahuan, sikap dan amalan) 

mempengaruhi kesejahteraan kewangan pengguna? 

1.3 Objektif Kajian  

 

1.3.1 Objektif Umum 

Mengenalpasti kesejahteraan kewangan dan penggunaan lestari dalam kalangan 

pengguna di Semenanjung Malaysia. 

 

1.3.2 Objektif Khusus 

 

1) Mengenalpasti tahap pengetahuan penggunaan lestari, sikap terhadap 

penggunaan lestari, amalan penggunaan lestari dan kesejahteraan kewangan 

pengguna. 

 

2) Menentukan perkaitan antara umur, pendidikan, pengetahuan penggunaan lestari 

dan sikap terhadap penggunaan lestari dengan amalan penggunaan lestari dan 

kesejahteraan kewangan. 

 

3) Menentukan perbandingan dalam amalan penggunaan lestari dan kesejahteraan 

kewangan berdasarkan pendapatan isi rumah. 

 

4) Menentukan perkaitan antara amalan penggunaan lestari dengan kesejahteraan 

kewangan. 

 

5) Menentukan sama ada latar belakang mempengaruhi kesejahteraan kewangan 

pengguna. 

 

6) Menentukan sama ada tingkah laku penggunaan lestari (pengetahuan, sikap dan 

amalan) mempengaruhi kesejahteraan kewangan pengguna. 

 

 

1.4  Hipotesis 

 

 

Ho1 : Tidak terdapat perkaitan yang signifikan antara pengetahuan penggunaan 

lestari dengan amalan penggunaan lestari pengguna. 

Ho2 : Tidak terdapat perkaitan yang signifikan antara sikap terhadap penggunaan 

lestari dengan amalan penggunaan lestari pengguna. 

Ho3 : Tidak terdapat perkaitan yang signifikan antara pengetahuan penggunaan 

lestari dengan kesejahteraan kewangan pengguna. 

Ho4 : Tidak terdapat perkaitan yang signifikan antara sikap terhadap penggunaan 

lestari dengan kesejahteraan kewangan pengguna. 



© C
OPYRIG

HT U
PM

13 
 

Ho5 : Tidak terdapat perkaitan yang signifikan antara amalan penggunaan lestari 

dengan kesejahteraan kewangan pengguna. 

Ho6: Dengan mengawal kesan daripada pemboleh ubah lain dalam model, 

pengetahuan penggunaan lestari tidak mempengaruhi kesejahteraan kewangan 

pengguna secara signifikan.  

 

Ho7: Dengan mengawal kesan daripada pemboleh ubah lain dalam model, sikap 

terhadap penggunaan lestari tidak mempengaruhi kesejahteraan kewangan 

pengguna secara signifikan.  

 

Ho8: Dengan mengawal kesan daripada pemboleh ubah lain dalam model, dimensi-

dimensi amalan penggunaan lestari tidak mempengaruhi kesejahteraan 

kewangan pengguna secara signifikan.  

 

 

1.5 Kepentingan Kajian 

 

Pertamanya, dari segi khazanah ilmiah kajian ini adalah untuk mengukuhkan lagi teori 

yang telah dihasilkan dalam kajian-kajian terdahulu. Selain itu, ia diharapkan dapat 

menambahkan bahan bacaan dan rujukan dalam bentuk kertas kerja, artikel ataupun 

jurnal tentang kepentingan kesejahteraan kewangan dan penggunaan lestari. 

Kesejahteraan kewangan dan penggunaan lestari memberi banyak kepentingan kepada 

semua pihak di antaranya kepentingan kepada pihak kerajaan di mana ia dapat dijadikan 

panduan dan rujukan kepada mereka dalam mengadakan program yang berkaitan dengan 

penggunaan lestari dan dasar-dasar yang berkaitan dengannya serta cara pencapaian 

kesejahteraan kewangan dalam kehidupan pengguna. Menurut petikan daripada artikel 

Buletin Pengguna, Mokhtar (2009) menyatakan pemimpin negara masa kini dan masa 

hadapan seharusnya disedarkan mengenai kepentingan isu alam sekitar, masalah alam 

sekitar yang sedang dihadapi negara dan langkah-langkah yang perlu diguna pakai dalam 

menanganinya. Selain itu, pendidikan mengenai penggunaan lestari dan pengurusan 

kewangan perlu diterapkan sejak awal persekolahan sehingga ke pendidikan yang lebih 

tinggi supaya pengetahuan penggunaan lestari, sikap penggunaan dan amalan 

penggunaan lestari diamalkan secara berterusan serta kesejahteraan kewangan dapat 

dicapai. 

 

 

Keduanya, kepentingan kepada pengguna dan masyarakat pula dapat memberi tunjuk 

ajar dalam memupuk amalan penggunaan lestari supaya generasi akan datang juga akan 

dapat merasa kenikmatan yang dialami oleh generasi masa kini. Ia juga dapat 

memberikan maklumat kepada pengguna dalam memainkan peranan mereka masing-

masing ke arah memelihara alam sekitar dan juga demi kesejahteraan kewangan 

pengguna. Pelbagai tindakan dan aktiviti yang dapat dilakukan bagi mengamalkan 

penggunaan lestari dalam kehidupan seharian pengguna seperti menutup suis lampu dan 

kipas sekiranya tidak digunakan, membeli barangan yang mesra alam, menggunakan 

barangan dan perkhidmatan secara lestari, melupuskan barangan pepejal dengan cara 

yang betul dan sebagainya boleh dilakukan bagi memelihara alam sekitar. Dengan 

adanya kajian ini dapat memberi petunjuk kepada mereka dalam mengubah gaya hidup 

dan corak penggunaan yang lebih lestari serta pengurusan kewangan secara berhemah. 

Tindakan ini bukan sahaja boleh membawa impak yang besar, bahkan dapat membentuk 

sikap positif dan membentuk amalan penggunaan lestari serta kesejahteraan kewangan 

dapat dicapai dalam usaha menangani isu pencemaran dan perubahan iklim dunia. Bagi 

mengamalkannya secara bersendirian adalah mustahil dapat membantu alam sekitar 

daripada terancam tetapi dengan usaha ini dilakukan bersama-sama masyarakat akan 

dapat dilihat kesannya kelak. 

 

 

Seterusnya, kepentingan kepada pelajar juga dapat memberi didikan dan dorongan 

supaya tidak mengabaikan aspek penggunaan lestari. Peranan pelajar adalah merupakan 

unit yang sangat penting dalam masyarakat dan juga merupakan inisiatif awal dalam 

pembentukan pemahaman mengenai penggunaan lestari. Peringkat awal persekolahan 

perlu dibentuk sikap terhadap penggunaan lestari supaya didikan tersebut membolehkan 

mereka mengamalkan amalan ini dalam kehidupan mereka di rumah, di sekolah dan di 

mana-mana sahaja. Pihak sekolah juga memainkan peranan penting dalam melahirkan 

pelajar yang berdisiplin dan mempunyai kefahaman mendalam berkaitan konsep 

penggunaan lestari dan mempunyai keprihatinan yang tinggi terhadap alam sekitar 

dalam setiap tindakan dan keputusan yang dibuat. Begitu juga dengan ibu bapa 

merupakan contoh paling hampir dengan pelajar dalam membimbing mereka untuk 

mengamalkan penggunaan lestari dan pengurusan kewangan yang lebih berhemah. 

Kebanyakkan tingkah laku pelajar bermula di rumah, perkara ini menunjukkan kedua 

ibu bapa dan masyarakat perlu memainkan peranan dalam membentuk keperibadian 

pelajar menjadi generasi yang menyayangi alam sekitar.   

 

 

Akhirnya, kepentingan kepada pengeluar atau pengilang juga dapat membantu mereka 

untuk menghasilkan barangan dan perkhidmatan yang lebih mesra alam. Dengan 

wujudnya barangan dan perkhidmatan yang mesra alam, kebersihan dan keselamatan 

alam sekitar akan lebih terjamin. Hal ini bukan sahaja memberi keuntungan kepada 

pengeluar atau pengilang tetapi keuntungan kepada semua manusia dan lebih-lebih lagi 

kepada alam sekitar kerana pengguna melakukan perbelanjaan terhadap produk dan 

perkhidmatan yang mesra alam. Dalam usaha untuk melindungi alam adalah 

memerlukan peranan dari semua pihak termasuk kerajaan, pengguna, pengeluar, media 

pengiklanan dan sekolah. Dalam pada itu juga dapat memberi kepentingan kepada alam 

sekitar, di mana ia dapat mewujud pemahaman dan keprihatinan pengguna, pengeluar, 

pelajar dan kerajaan terhadap persekitaran bagi memelihara keseimbangan alam semula 

jadi yang diperoleh. Ia menjadi satu konsep yang sangat penting untuk mengekalkan 

keprihatinan masyarakat bagi memastikan alam sekitar dan sumber asli terpelihara serta 

memperoleh kehidupan yang berkualiti.  

 

 

1.6 Limitasi Kajian 

 

Responden kajian adalah terhad kepada 400 orang responden dalam  kalangan ahli isi 

rumah di empat buah negeri yang terpilih di Semenanjung Malaysia iaitu Pulau Pinang, 

Negeri Sembilan, Selangor dan Pahang. Pemboleh ubah yang dikaji adalah merangkumi 

latar belakang, pengetahuan penggunaan lestari, sikap terhadap penggunaan lestari, 

amalan penggunaan lestari dan kesejahteraan kewangan pengguna. Terdapat beberapa 

limitasi ke atas kajian ini, antaranya adalah kajian ini telah menggunakan data sekunder 

(Secondary data) di bawah geran penyelidikan RUGS yang bertajuk “Perumahan Lestari 

Ke arah Kesejahteraan Pengguna”. Hanya lima angkubah telah digunakan dalam kajian 

ini yang bersesuaian dengan objektif kajian iaitu maklumat latar belakang responden, 

pengetahuan penggunaan lestari, sikap terhadap penggunaan lestari, amalan penggunaan 

lestari dan kesejahteraan kewangan. Selain itu, kajian primer tersebut hanya dapat 

mengumpul data bagi empat buah Negeri di Semenanjung Malaysia sahaja.  

 

 

1.7 Definisi Istilah 

 

a)     Pengetahuan Penggunaan Lestari 

 

Konseptual : Maklumat yang diperoleh melalui rangka pengalaman, 

pengadilan dan pemahaman tentang sesuatu seperti penggunaan lestari; 

nilai dan dilihat sebagai satu rangka pemahaman dan kemahiran mental 

yang dibina oleh akal manusia (Clarke dan Rollo, 2001). 

Operasional : Mengetahui mengenai perkara yang berkaitan penggunaan 

lestari sama ada secara profesional atau menyeluruh. Pengetahuan 

pengguna terhadap isu alam sekitar dan penggunaan lestari. 

 

b) Sikap terhadap Penggunaan Lestari 

 

Konseptual : Keyakinan, penerimaan dan sokongan individu dalam 

mempengaruhi penggunaan lestari serta kecenderungan individu untuk 

bersikap positif atau negatif terhadap alam sekitar (Biswas, Licata, Mc Kee, 

Pllig, & Daughtridge, 2000). 

Operasional : Menggambarkan keprihatinan pengguna dan masyarakat 

terhadap alam sekitar, kesanggupan mereka untuk membayar lebih untuk 

sesuatu yang menjimatkan tenaga dan mesra alam serta kesediaan 

melibatkan diri dalam aktiviti menjaga alam sekitar. 

 

 

   c)      Amalan Penggunaan Lestari 

 

Konseptual : Merupakan sesuatu tingkah laku yang dilakukan dalam 

pembelian dan penggunaan dengan mempertimbangkan ciri-ciri yang mesra 

alam  dan kesanya terhadap alam sekitar (Norhasmah, Aini, Laily, Sharifah 

Azizah, Nurizan, dan Naimah, 2004). Ia juga merupakan satu cara individu 



© C
OPYRIG

HT U
PM

16 
 

membuat perancangan masa untuk melakukan secara berulang kali mengikut 

satu pola yang sama (Hayness, 2000). 

 

Operasional : Melakukan sesuatu amalan yang tidak menggugat keperluan 

generasi akan datang dengan meminimumkan penggunaan sumber asli, 

pengeluaran buangan dan bahan tercemar. Kekerapan responden 

mempertimbangkan penjimatan tenaga elektrik, pengurangan sisa pepejal dan 

amalan yang mesra alam sekitar. Amalan penggunaan lestari terlibat juga 

dalam pembelian, penggunaan dan pelupusan serta melibatkan diri dalam 

aktiviti sosial yang berkaitan dengan alam sekitar. 

 

 

d)      Kesejahteraan Kewangan 

 

     Konseptual : Suatu konsep yang menerangkan tentang kedudukan       

kewangan individu atau keluarga dan  difahami sebagai suatu kepuasan atau 

kegembiraan terhadap situasi kewangan (Porter & Garman, 1990). 

Kesejahteraan kewangan ditakrifkan sebagai keadaan kewangan yang sihat, 

gembira dan bebas dari kebimbangan dan kebiasaannya berdasarkan penilaian 

subjektif terhadap keadaan kewangan (Joo, 2008). 

 

Operasional : Melihat kepada keupayaan dalam menguruskan, merancang, 

mengawal dan mencapai kepuasan terhadap keadaan kewangan. Kemahiran 

dalam menguruskan tunai, kredit, persaraan, simpanan, risiko, kecukupan 

pendapatan, pengurusan kewangan peribadi dan kemampuan berbelanja. Di 

samping itu, kebolehan pengguna memperoleh sumber kewangan semasa 

kecemasan, memenuhi keperluan dan kehendak masa kini serta kehidupan 

hari tua. 

 

 

 

 

 

 

 

 

 

 

 

 

 

 

 

 

 



© C
OPYRIG

HT U
PM

17 
 

1.8 Kerangka Konseptual Kajian 

              

 

 

 

 

 

 

 

  

 

 

Rajah 1.1 :  Kerangka Konseptual Kajian 

 

 

Rajah 1.1 menunjukkan pemboleh ubah bersandar iaitu kesejahteraan kewangan 

pengguna, manakala pemboleh ubah latar belakang yang terbahagi kepada dua iaitu 

sumber adalah bagi pendapatan isi rumah, manakala permintaan pula adalah umur dan 

pendidikan. Bagi kategori tingkah laku penggunaan lestari pula adalah pengetahuan 

penggunaan lestari, sikap terhadap penggunaan lestari dan amalan penggunaan lestari 

merupakan pemboleh ubah bebas. Di dalam kerangka ini juga menunjukkan pengukuran 

perkaitan bagi pemboleh ubah latar belakang umur dan pendidikan dengan amalan 

penggunaan lestari dan kesejahteraan kewangan serta perbezaannya berdasarkan 

pendapatan isi rumah. Selain itu, menentukan perkaitan di antara pengetahuan 

penggunaan lestari dan sikap terhadap penggunaan lestari dengan amalan penggunaan 

lestari dan kesejahteraan kewangan. Begitu juga, perkaitan di antara amalan penggunaan 

lestari dengan kesejahteraan kewangan. Seterusnya menentukan pengaruh latar belakang 

dan tingkah laku penggunaan lestari ke atas kesejahteraan kewangan pengguna. 

 

 

1.9 Rumusan 

 

Kesimpulannya, kesejahteraan kewangan dan penggunaan lestari merupakan elemen 

yang sangat penting kepada pengguna untuk dikaji. Memandangkan amalan penggunaan 

seharian pengguna akan memberi kesan kepada persekitaran dan juga kepada 

kesejahteraan kewangan. Ini secara langsung mampu memberi impak kepada pengguna 

Malaysia dalam menitik beratkan penggunaan lestari dalam kehidupan bagi mencapai 

kesejahteraan kewangan. Untuk itu beberapa pemboleh ubah telah dikenal pasti dan 

dibentuk dalam kajian ini, bab dua mempunyai perbincangan yang lebih lanjut berkaitan 

dengan setiap pemboleh ubah yang dibentuk. 

Latar Belakang: 

 

- Pendapatan isi rumah  

-Umur 

- Pendidikan 

 

 

 

 

 

Kesejahteraan 

Kewangan 

 

 

 

Amalan 

Penggunaan 

Lestari 

 

-Pengetahuan    

 Penggunaan Lestari 

-Sikap terhadap  

 Penggunaan Lestari 

